
Fifidianana feno hosoka, tsy tomombana araka ny to-
kony ho izy amin’ny ankapobeny, izany hoe tena fifi-
dianana tsy nanjary iny vita tamin’ny alakamisy lasa
teo iny, tamin’ny fifidianana filohampirenena fihodi-
nana voalohany teto amintsika. Noho izay antony
izay, samy nilaza avokoa n any mpanara-maso avy
eto an-toerana, n any avy any ivelany, fa mila mifam-
pidinika sy mifampiresaka ny samy Malagasy ma-
nomboka izao, mba tsy hisian’ny korontana eto
amin’ny firenena.
Nieboebo ry zareo tao amin'ny fitondrana fa hoe: ton-
tosa soamantsara, nilamina, iny fifidianana filoham-
pirenena iny amin'ny fomba fijeriny, fa ny
ankamaroan'ny vahoaka manerana ny Nosy dia
samy nilaza, fa tsy nampazoto ny fanaovana izany,
noho ny tsy rariny marobe hita ao anatiny. Ny hosoka
eo amin'ny resaka karatra ohatra, dia mampahat-
siahy ny tamin'ny taona 2010 indray, tsy hita intsony
izay maha-karatra azy, ny fanisana ny mpifidy "Re-
censement ", izay natao dia efa feno hafetsifetsena,
olona tsy monina eny amin'ny fokontany misy anao,
no manao azy, tsy mahalala izay mombomba ny toe-
rana andalovany, nefa dia efa nozaraina 300 Ar
isan'olona amin'izay trano nataony. Momba io karatra
io mihitsy no nampalaina ny rehetra tsy nandeha ni-
fidy, satria na tsy nahazo aza dia toa mbola afaka
nanao izany indray raha nampiseho karapanondro.
Tsorina fa tokony miara- mivoaka amin'ny lisitra misy
ny olona iray, ny karatra, nefa dia mbola tsy tambo
isaina ny tsy nahazo izany. Tsy vitsy ny olona nitondra
karapanondro fotsiny, dia afaka nifidy, nefa efa voa-
soratra anarana amin'ny fokontany 2 na 3 samihafa,
tranga iray nolazain’ny mpiambina tanàna eny Ana-
lamahitsy eny izany, sady misy anarany io fokontany

io, no mbola voasoratra eny Sab-Nam eny izy, ary
mbola tsy voafafa anarana any Avaradrano ihany
koa, fonenany taloha, ka tonga dia nanaovany soa
ho an'ny mpizara vary tsinjo ihany koa raha ny nam-
barany. Misy ny karapanondro sandoka, ka azo
inoana, fa tena sandoka tanteraka ny fifidianana sy
ny latsa-bato natao taminy. Ity kara-pifidianana ity dia
hitovy amin'ny lisitra izay atao, nefa dia mbola ahitana
diso tsipelina, anarana tsy mazava, tsy mifanaraka
amin'ny isa isan-tokantrano, fa ao ireo mahazo, ha-
naterana izany any an-tranony, ao indray ireo voatery
manoratra eny amin'ny fokontany misy azy tsirairay
indray, ka dia efa kitoatoa tanteraka mihitsy. Nisy ra-
matoa iray teny Andoharanofotsy teny, tazan'ireo va-
hiny mpanaramaso tokoa, nalahelo izy fa hoe: azony
ny karatra nefa ny anarany tsy tao, dia nolavina, nefa
nisy teo alohany, tsy nitondra io kara-pifidianana io,
dia afaka nanatanteraka ny anjarany. Teo amin'ny fa-
nisam-bato, dia niaiky ny rehetra, fa raha mbola
niantsoantso teo i Dada, dia mbola azo antoka fa
lany, nefa tsy hanao izany izy fa ny fifidianana madio
hatrany no tsy maty ao an-tsainy sy ireo vondron’ny
kandida miray dia aminy. Tany atsimo andrefana aza,
ny totalim-bato azon'ny kandida N°3 sy N°13 fotsiny
dia efa mihoatra ny isan'ny mpifidy voasoratra ana-
rana tokony ho avy eo amin'ny biraom-pifidiana iray.
Raha izany no fintinina, dia fifidianana feno ambole-
tra, tsy rariny, ary tokony tsy ho EKENA mihitsy iny
tamin'ny 16 novambra iny, tsipahina hatramin'ny fa-
rany, fa na ny kandida izay tra-doza aza moa, dia ta-
min'io andro io koa vao nigadona teto an-tanin-
drazana, fepetra iray ihany koa mbola tokony ho na-
nemorana iny fifidianana iny.

fahalasanan’i ninie donia
anisan’ny tompon’antoka ankolaka

rajoelina sy i ntsay,…

Que le Sacré Cœur de Jésus
soit loué, adoré et glorifié à
travers le monde pour des
siècles et des siècles, Amen.

PRIERE AU SACRE CŒUR

Remerciements au Sacré Cœur pour faveurs obtenues.
Harenasoa A.

Dites cette prière 6 fois/ jour pendant 9 jours et vos
prières seront exaucées même si cela semble impossi-
ble. N’oubliez pas de remercier le Sacré Cœur avec pro-
messe de publication quand la faveur sera obtenue.

Que le Sacré Cœur de Jésus
soit loué, adoré et glorifié à
travers le monde pour des
siècles et des siècles, Amen.

PRIERE AU SACRE CŒUR

Remerciements au Sacré Cœur pour faveurs obtenues.
Notiavina R.

Dites cette prière 6 fois/ jour pendant 9 jours et vos
prières seront exaucées même si cela semble impossi-
ble. N’oubliez pas de remercier le Sacré Cœur avec pro-
messe de publication quand la faveur sera obtenue.

Ireo mpanara-maso ny fifidianana iraisam-pirenena, teny amin’ny Novotel Alarobia ny sabotsy teo.

Sadc, comeSa, Vondrona afrikana, oif

miantso fifampiresahana amin’ny samy malagasy

Christian Ravelo : fahafatesanan’i Ninie Donia, anisan’ny tom-
pon’antoka i AndryRajoelina sy Ntsay Christian, efa nifona ho
azy i Wawa nefa mbola tsy navoakan’izy ireo ihany izy. Efa
elaela no nagataka fitsaboana ivelan’i Nosy-Be izy sy ny fiana-
kaviany, nefa ny alahady teo vao nalefa nankany Antsiranana
hitsabo tena izy nefa tara loatra. Amin’izay, tsy mba nahazo fia-
ramanidina nitondra azy tany Diego fa nandeha fiarakodia am-
bulance. Tena tsy rariny izao nahafaty ny Mpanjakavavin’ny
Salegy izao.

Jonah Ratsimbazafy : nisantatra ny fahafatesan'ny gadra po-
litika iny i Ninie Donia... Iza indray no manaraka ?

Willy Rakoto : aoka e! ho lasan'izay ny ratsy.

Gina Ravelojaona : aza dia Mirary an’izany gadra politika hafa
ho faty izany kosa e!

Jonah Ratsimbazafy : Gina Ravelojaona : Malagasy ianao
no miteny amiko.Tsy mirary fahafatesana mihitsy Aho tompoko,
fa efa lalan’ny mankany mankany Isika io. Tsy vitan’ny sento-
sento sy fangorahana à distance fotsiny izy ity, fa efa misy tsy
salama koa @ ireo migadra ireo. Ka aleo velomina ny lakolosy
satria efa grave izao tranga izao.

NyOny Andr : Gina Ravelojaona : mila réaliste isika fa tsy mit-
setsetra fotsiny.

Carlo Randrianantoandro : Lanto Nirina : tokony ho gadraina
koa ny député palissandre sy ny minisitra fonjamby e !

Aingafaniry Razafimahatratra : aza miantso loza Pr Jonah
Ratsimbazafy a ! Ho lasan' izay anie ny ratsy.

Jonah Ratsimbazafy : Aingafaniry Razafimahatratra : tsy
miantso loza aho fa misy marary @ ireo olona tazonina izao fa
tsy avoaka. Ka aleo ambara fa tsy atao fotsiny hoe aza miantso
loza. Raha tsisy maty manaraka indray tsy ho taitra isika? Efa
mankany mankany anie isika izao e! Ahafaty ny Malagasy ity
sentiment lava ity an!

Ahmed Hussein: responsable indirect amin’i Ninie maty zao
President Rajoelina, PM Ntsay Christian : zanak’i Diego nefa
ka raha tsisy raha nataony, ministra zanak’i Diego aby reo : Dr
Raymond, Rahantanirina Gabriella,… deputé Nosy-Be, deputé
Diego. Artiste aby reo koa, tsy ampy solidarité. Repose en paix
Ninie.

(Atolotra noho ny fodiamandrin’ny mpanakanto 
NINIE DONIA)

Izay manohitra rehetra dia rahonana sy faizina,
Ka raha mbola be kirina dia alefa an-tranomaizina ?
Dia tsy henoina ny antsoantso sy tolokom-pitarainany,
Ary dia ‘nareo mihitsy no mandidy ny andro iainany ?

Inona no hadisoany tamin’iny lalana iny
Raha niaro iretsy tany tsy ho lasan’ny vahiny ?
Sa dia hoe manelingelina, tsisy hanaovan-draharaha,
Na koa manakana ny bizina ketrehin’ny filoha vazaha ?

Izay manohitra rehetra dia atao mahita faisana,
Noho ny saina tsy mitovy sy ny tanjona tsy iraisana ?
Izay no tena nanenjehana itsy mpanakanto miavaka,
F’ianareo dia tsisy fo sy tsy sokajin’ny mpivavaka ?

…Andronao aloha ny anio kanefa kosa misy fetra
Ny hadalana sesilany sy karazana amboletra.
Misy farany daholo ireo natomboka rehetra,
Ka miomàna ry mpitondra zatra ny misetrasetra !

TSIMIMALO (20-11-23)

MISY FARANY…MISY FARANY…

TONONKALO

N
itafa tamin’ny mpanao gazety, nitatitra ny fana-
raha-maso ny fifidianana nataony, teny amin’ny
Novotel Alarobia ny sabotsy teo ny mpanara-

maso iraisam-pirenena avy amin’ny Sadc (Southern
Africa Development Community), ny Vondrona Afri-
kana, ny Comesa (Common Market for Eastern and
Southern Africa) ary ny OIF (Organisation Internatio-
nale de la Francophonie). Anisan’ny nambaran’izy ireo
tamin’izany, ny tokony hisian’ny fifampiresahana eo
amin’ny samy Malagasy hametrahana fitoniana eto
amin’ny firenena. Tsy tena nahasahana faritra maro
teto amin’ny Nosy izy ireo, satria birao fandatsaham-
bato 2000 mahery teo ihany no voasahany tamin’ny

Faritany 4 teo aloha teto amin’ny Nosy. Nisy ny tsy fa-
hatomombanana hoy izy ireo, nisy toerana vitsy mpi-
fidy mba tsy ilazana hoe tsy nisy ny mpifidy. Ankoatra
izany, efa niarahan'ny rehetra nahita sy niaiky ny tsy
fahatomombanana nandritra iny fifidianana natao am-
boletra iny, na ny kandida na ny mpanara-maso avy
eto an-toerana dia samy efa nampahafantatra izany tsy
fahatomombanana izany avokoa, dia izao niteny izao
koa ny mpanara-maso iraisam-pirenena. Miantso ny
governemanta arak'izany izy ireo, mba hiroso amin'ny
fifampiresahana eo amin'ny samy Malagasy hampila-
mina ny Firenena.

Isambilo


